
SUĠĠERIMENTI

Il-Kumitat għall-Affarijiet Kostituzzjonali jistieden lill-Kumitat għall-Affarijiet Legali, bħala 
l-Kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

A. billi t-Trattat ta’ Lisbona jpoġġi lill-Parlament Ewropew u lill-Kunsill f’pożizzjoni ugwali 
fil-proċess leġiżlattiv skont il-proċedura leġiżlattiva ordinarja,

B. billi t-Trattat ta’ Lisbona joffri liċ-ċittadini tal-Unjoni Ewropea l-possibilità li jagħtu bidu 
għal proċedura leġiżlattiva,

C. billi l-Artikolu 225 tat-Trattat dwar il-Funzjonament tal-Unjoni Ewropea jagħti lill-
Parlament il-possibilità li jitlob lill-Kummissjoni tippreżenta proposti xierqa dwar 
kwistjonijiet li għalihom iqis meħtieġa t-tfassil ta’ att tal-Unjoni għall-iskop tal-
implimentazzjoni tat-trattati;

D. billi l-Karta tad-Drittijiet Fundamentali tal-Unjoni Ewropea tipprovdi fost id-drittijiet 
ċivili għad-dritt għal amministrazzjoni tajba, li tista’ tiffunzjona biss fuq il-bażi ta’ 
leġiżlazzjoni trasparenti u dispożizzjonijiet komprensibbli għaċ-ċittadini,

1. Iħeġġeġ lill-Kummissjoni sabiex tagħmel kull sforz biex il-Parlament u l-Kunsill jiġu 
trattati ndaqs fil-qafas tal-proċess leġiżlattiv, b'mod partikolari billi hija tinforma liż-żewġ 
istituzzjonijiet fl-istess ħin dwar l-avvenimenti u l-iżviluppi kollha li jeffettwaw il-proċess 
leġiżlattiv;

2. Jistieden lill-Kummissjoni biex, b'kooperazzjoni mal-Parlament, immedjatament 
tiżviluppa l-mezzi legali u l-miżuri organizzattivi neċessarji sabiex tippermetti liċ-ċittadini 
tal-Unjoni Ewropea jeżerċitaw id-dritt rikonoxxut lilhom, li jagħtu bidu għal proċedura 
leġiżlattiva;

3. Iħeġġeġ lill-Kummissjoni biex timpenja ruħha li tiffissa żmien preċiż li matulu ssegwi t-
talbiet tal-Parlament fuq il-bażi tal-Artikolu 225 tat-Trattat dwar il-Funzjonament tal-
Unjoni Ewropea;

4. Jenfasizza l-ħtieġa assoluta ta’ leġiżlazzjoni sempliċi, trasparenti u komprensibbli għaċ-
ċittadini tal-Unjoni.


